
ՆԵՐԱԾՈՒԹՅՈՒՆ 

                Թեմայի արդիականությունը:    Երաժշտությունը , որպես ուսումնական 

առարկա, կարևոր դեր ունի երեխայի՝ իբրև մարդ- անհատի ձևավորման և 

զարգացման վրա տարբեր՝ գաղափարական, կամային, մտավոր, ստեղծագործական,  

բարոյական , գեղագիտական, հուզական որակներով: Երաժշտական կրթությունը  

ուսումնական գործընթաց է, որն ուղղված է  այն կարողունակությունների  

ձևավորմանը, որոնց միջոցով զարգանում է ակտիվ, անհատական մոտիվացիայով 

սովորող, որը ընդունակ է ինքնակրթվել և ամբողջ  կյանքում  պահպանել  

հետաքրքրությունը  բարձրակարգ երաժշտության  և ընդհանրապես արվեստի 

նկատմամբ: Այն նպաստում է նաև  սովորողի մտահորիզոնի ընդլայնմանը, 

երևակայության, ստեղծագործական և վերլուծական  մտածողության զարգացմանը, 

գեղագիտական և  բարոյական  չափանիշների,  հայրենասիրական և 

մարդասիրական  զգացումների ձևավորմանը,  ինչպես նաև կյանքի, շրջապատող 

աշխարհի նկատմամբ ստեղծագործական  վերաբերմունքի դրսևորմանը:  

Երաժշտությունը կատարյալ միջոց է բոլոր  երեխաներին և  մասնավորապես՝ 

կրթական առանձնահատուկ պայմանների կարիք ունեցող երեխաներին ուսուցման 

գործընթացում ներառելու համար:  Երաժշտական փորձառությունը կարող է նրանց 

համար արդյունավետ լինել լեզվական, ճանաչողական և շարժողական 

կարողությունների  զարգացման համար՝ միաժամանակ նպաստանոր պայմաններ 

ստեղծելով սոցիալականացման համար:  Ինչ  վերաբերում է  հայրենասիրական 

երգերին, ապա ներկայումս,  ապազգային երևույթների տարածման  բուռն շրջանում, 

դրանց դասավանդման նշանակությունն էլ անելի է մեծանում: Հարկ է նշել, նաև, որ 

հայրենասիրական երգերը ուսուցանվում են նաև տարրական դասարաններում: 

    Ունումնառության նպատակը և խնդիրները:   Ուսումնասիրության  նպատակն է 

լուսաբանել հայրենասիրական երգերի էությունը և դրանց ազդեցությունը 5-7-րդ 

դասարաններում սովորողների դաստիարակության վրա: ներկայացված նպատակի 

հիման վրա առաջադրենք հետևյալ խնդիրները. 

 Ներկայացնել հայրենասիրական երգերի դասավանդման հիմնական 

նպատակները, 

 Մեկնաբանել հայրենասիրական երգերի դասավանդման խնդիրները 5-7-րդ 

դասարաններու,  



 Ուսումնասիրել հայրենասիրական երգերի դասավանդման նպատակներին 

հասնելու ուղիները  միջին դպրոցում, 

 Ներկայացնել հայրենասիրական երգերի դասավանդման մեթոդները: 

Աշխատանքի կիրառական, տնտեսական և մեթոդաբանական հիմքերը: Հաշվի 

առնելով հայրենասիրական ազգային երգերի նկատմամբ աճող սերնդի 

հետաքրքրության նվազումը, մեր կատարած ուսումնասիրությունը կարող է 

օգտակար լինել նմանատիպ աշխատանք կատարող ուսուցիչների սկսնակ 

մանկավարժներին և թեմայով հետաքրքրվող այլ անձանց: 

        Աշխատանքի կառուցվածքը և ծավալը: Աշխատանքը բաղկացած է 

ներածությունից, երկու գլխից, եզրակացությունից և օգտագործված 

գրականության ցանկից: Աշխատանքը շարադրված է 15  էջի սահմաններում: 

 

  



ԳԼՈՒԽ 1. ՀԱՅՐԵՆԱՍԻՐԱԿԱՆ ԵՐԳԵՐԻ ԴԱՍԱՎԱՆԴՄԱՆ  

ՀԻՄՆԱԿԱՆ ՆՊԱՏԱԿՆԵՐԸ ԵՎ ԽՆԴԻՐՆԵՐԸ 5-7-ՐԴ 

ԴԱՍԱՐԱՆՆԵՐՈՒՄ 

 

     Պետության կողմից կրթադաստիարակչական  աշխատանքներում սովորողների  

հայրենասիրական և դրա մաս կազմող ռազմահայրենասիրական  

դաստիարակությաքն հիմնախնդիրը մշտապես եղել է կրթական և ռազմական 

գերատեսչությունների ուշադրության կենտրոնում: Այդ աշխատանքների ճիշտ 

կազմակերպումը տարբեր ժամանակներում ստացել է տվյալ ժամանակին բնորոշ  

լուծումներ: Դաստիարակչական աշխատանքը՝ որպես շարունակակն և երկարատև 

գործընթաց, բավական ընդգրկուն և ոչ հավասար բոլոր ուսումնական 

հաստատությունների համար: 

       Երաժշտական կրրթությունը մեծ նշանակություն ունի  երեխայի աշխարհայացքի 

ձևավորման հարցում: Բայց ճիշտ երաժշտական  ճաշակի ձևավորման և զարգացման 

համար պետք է երգերը զգուշորեն ընտրել, դրանք  ոչ միայն պարտադիր պիտի լինեն 

բարձրարժեք, մեղեդային և հաճույք պատճառեն երեխային, այլև պետք է 

արտահայտեն երեխաներին մատչելի մտքեր, զգացմունքներ և տրամադրություն՝ 

համապատասխանեն երեխաների տարիքային առանձնահատկություններին: 

Երեխան   չպետք է երգի՝ ինչ պատահի: Երգի տեքստը  պետք է՝ համահունչ լինի 

մանկական խառնվածքին, պարունակի նրան հարազատ ու հասկանալի իմաստ:  

Երեխան պետք է անպայման հասկանա, թե ինչ է երգում, այն պետք է անցկացնի իր 

գիտության պրիզմայի միջոցով: Չի կարելի վարժեցնելով երգել տալ: Երգելիս երգողը 

ոչ միայն ձայնով, այլև աչքերով պիտի արտահայտի իր երգի իմաստը: Միայն այդպես 

է հնարավոր որոշակի կուլտուրա ձևավորել, սովորեցնել հասկանալ երգերի 

տեքստերը, տարբերել գեղեցիկն ու ճաշակովը: Դա նաև օգնում է զարգացնել 

բանավոր վարժ խոսք, մտքերը գեղեցիկ  շարադրելու ունակություն, մի խոսքով՝ 

ձևավորել խոսքի ավելի բարձր կուլտուրա: 

  



 

Հայրենասիրական երգերի դասավանդումը միջին դպրոցում նպատակ ունի  

 Դաստիարակել հոգևոր և բարոյագեղագիտական բարձր արժեքներով օժտված 

մարդ, երաժշտության գիտակից և ակտիվ ունկնդիր:  

 Ձևավորել և ուղղորդել սովորողներին դեպի արդյունավետ 

երաժշտաստեղծագործական գործունեություն՝ ունկնդրում, երգեցողություն, 

երաժշտառիթմական շարժում, իմպրովիզացիա և այլն:  

 Երաժշտական գործունեություն իրականացնել գործնականորեն կիրառելով 

ձեռք բերված երաժշտատեսական գիտելիքները և հմտությունները:  

 Դաստիարակել աշխարհի նկատմամբ գեղագիտական վերաբերմունք, 

երաժշտական տեղեկատվության նկատմամբ՝ քննադատական վերաբերմունք:  

 Ձևավորել և զարգացնել տրամաբանական, ստեղծագործական, կերպարային և 

ասոցիատիվ մտածողությունը, վերլուծական հմտությունները:  

 Ձևավորել և զարգացնել ազգային երաժշտության գիտակ, ազգային 

ավանդույթները կրող, պահպանող ու սերունդներին փոխանցող սովորող:  

 Ընդլայնել սովորողների երաժշտական և ընդհանուր մտահորիզոնը՝ 

շարունակել դաստիարակել երաժշտական ճաշակ, զարգացնել կայուն 

հետաքրքրություն այլ ժողովուրդների, դասական և ժամանակակից երաժշտության 

ժառանգության հանդեպ, արժևորել մշակութային բազմազանությունը:  

 Շարունակել զարգացնել կայուն հետաքրքրություն դեպի ճանաչողական 

գործունեությունը, զարգացնել երեխաների երաժշտական ընդունակությունները, և 

կատարողական հմտությունները՝ հենվելով նրանց հետաքրքրությունների և 

հակումների վրա:  

 Շարունակել զարգացնել քննական մտածողությունը, սեփական հիմնավորված 

դիրքորոշումը արտահատելու, մյուսների կարծիքը լսելու, հարգելու, 

պատճառահետևանքային կապերը վերլուծելու և որոշումներ կայացնեու 

հմտությունը: 

 Դաստիարակել հատուկ վերաբերմունք և հետաքրքրություն 

հայրենասիրական մշակութային օջախների գործունեության նկատմամբ, դրսևորել 



պատշաճ վարքագիծ, համապատասխան պահվածք, երաժշտություն ունկնդրելու 

մշակույթ:  

 

 Ապահովել շարունակական կրթության և երաժշտության հետ 

հաղորդակցվելու հնարավորությունները բոլոր սովորողների համար: 

Երեխաների ռազմահայրենասիրական  դաստիարակության  հիմնախնդիրը 

լուծելու նպատակով դեռևս 2014թ-ից մեկնարկեց   ՀՀ դպրոցներում  <<Ազգային 

երգ ու պար >> առարկայի ներդրման գործընթացը, որի մեկնարկը տրվելու  էր 

հանրակրթական դպրոցի 5-րդ դասարանից: 

    5-րդ դասարանում սվորողները  պետք է ծանոթանան ոչ միայն  ազգային  և 

հայրենասիրական երգերի կարևորագույն նմուշներին, այլև ուսումնասիրեն 

դրանցից յուրաքանչյուրի հայրենասիրական  խորհուրդը, ազգային 

ավանդական մշակույթի հետ դրանց շաղկապվածությունն ու նրանց 

ներդաշնակեցումը: Այդ երգերի  դասավանդումը սովորողների  պետք է  

մոտեցնի իրենց  ակունքներին , պատմական ու ազգային  հոգեկերտվածքին: 2 

       Սովորողները պետք է խորացնեն իրենց գիտելիքները ծիսական , 

ռազմական , երգերի, խաղերգերի և հայրենասիրական երգերի, դրանց 

նշանակության և կատարման  հմտությունների մասին ու սովորեն նրանցից 

առավել տարածված նմուշները: 

Ավանդական հայրենասիրական երգերի  կատարումը կզարգացնի երեխային 

մեծացնելու, ֆիզիկական և մտավոր զարգացվածությունը բարձրացնելու և 

նրա բնականոն աճն ապահովելու գործընթացը: Հայրենասիրական երգերի 

կատարումը կդաստիարակի երեխաներին հայրենասիրությամբ, 

հերոսությամբ, հայ լինելու  հպարտությամբ, որը նրանց մեջ կստեղծի ազգային 

մշակույթը իմանալու, պահպանելու և սերնդեսերունդ փախանցելու արժեքը 3: 

      Դասընթացի հիմնական խնդիրներն էին՝ 

      Ծանոթացնել ծիսական, մանկական երգերի, դրանց ժանրերի, խաղերգերի 

և հայրենասիրական երգերի հետ, 

       Զարգացնել դրանք հասկանալու,  մեկնաբանելու և կատարելու 

հմտությունները, 



        Զարգացնել հայրենասիրական երգերը կատարելու և  արժևորելու 

կարողությունը, 

    Դաստիարակել սեր դեպի ազգային մշակույթը: 

 

Միջին դպրոցում առաջարկվում էր  ունուցանել հայրենասիրական երգերի 

հետևյալ ցանկը՝ 

 Առաքել Մուշեղ, 

 Վարժարանից ընկերներ, 

 Ձայն մը հնչեց, 

 Ջանիման, 

 Ապարան, 

 Մոնթե Մելքոնյան 

 Կոչ, 

 Գետաշէն, 

 Հայրենասերի կոչը, 

 Լեռան լանջին, 

 Մենք սրտով կտրիճ ու բոյով պարթև, 

 Սասնո ահեղ կռվին: 

 Մենք պետք է կռվենք 

 Ով որ քաջ  է 

 

 

 

 

 

 

 

 

 

 



ԳԼՈՒԽ 2. ՀԱՅՐԵՆԱՍԻՐԱԿԱՆ ԵՐԳԵՐԻ ԴԱՍԱՎԱՆԴՄԱՆ ՆՊԱՏԱԿՆԵՐԻՆ 

ՀԱՍՆԵԼՈՒ ՈՒՂԻՆԵՐԸ ՄԻՋԻՆ ԴՊՐՈՑՈՒՄ 

 

   Վերոնշյալ  նպատակների իրականացումը տեղի է ունենում երաժշտության 

դասավանդման  ընթացքում ուսումնական  գործունեության տարբեր ձևերի միջոցով: 

Երաժշտական ուսումնական գործունեության ձևերը դասաժամին  կամ դրանից 

դուրս սովորողի կողմից կատարվող գեղարվեստական գործունեությունն  է՝ 

երաժշտությամբ ինքնաարտահայտվելու միջոց: 

    Երաժշտության մեկ դասաժամի ընթացքում իրականացվում է  ուսումնական 

գործունեության մի քանի ձևեր: Սովորողների երաժշտական գործունեության բոլոր 

տեսակի աշխատանքների հիմքում երաժշտության ակտիվ ընկալումն է, 

երաժշտություն լսելու և նրա մասին մտորելու կարողության զարգացումը: Եթե 

տարրական դպրոցի սովորողի մոտ ուժեղ է երաժշտության ընկալման զգայական , 

հուզական կողմը (նա նկարագրում է միայն իր զգացողությունները և 

տպավորությունները), ապա միջին դպրոցում զգայականին ավելանում են նաև 

գիտակցականը: Զգայական, պատկերային  մտածողությունից սովորողն անցնում է 

իմացական հասկացություններին, որոնք կազմավորում են  երաժշտական մտքի 

խորությունը,  գիտակցությունը, ձևավորում ու զարգացնում են երեխայի 

ստեղծագործական երևակայությունը 4: 

                Հայրենասիրական երգերի ուսուցման ձևերն են. 

 Հայրենասիրական երաժշտական ստեղծագործության ունկնդրում և  

երաժշտության պատմության քննարկում, 

 Երգերի անհատական և խմբակային կատարում, 

 Երաժշտառիթմական և պարային շարժումների դիտում, 

  Անհատական ստեղծագործում կամ իմպրովիզացիա (շարժումային 

և երգային,  համպատրաստից հորինում) 

 Ուսումնական էքսկուրսիաներ՝  թանգարաններ, համերգասրահներ 

և այլ մշակութային օջախներ  

 Հայրենասիրական երգերի փառատոնների կազմակերպում: 

  Հայրենասիրական երաժշտության ունկնդրում    և  երաժշտության պատմություն: 



Երաժշտության ունկնդրումը  և ընկալումը բարդ գործընթաց է, որովհետև այն 

կախված է  յուրաքանչյուր անհատի ներքին  զգացողությունից, որը բացահայտելը , 

ձևավորելը և զարգացնելը բավականին դժվար է: Այն զարգացնում է ունկնդրելու 

կարողությունը, ուշադրությունը, վերլուծական ընդունակությունները և 

համեմատելու կարողությունը: 

 Երաժշտության ունկնդրման միջոցով  սովորողը ծանոթանում է նաև երաժշտության 

պատմությունը, ուսումնասիրում է  ունկնդրվող ստեղծագործության ստեղծման  

պատմական ժամանակաշրջանը,  կոմպոզիտորի ստեղծագործական 

գործունեության առանձնահատկությունները և այլ: Սովորողը հասկանում է, որ 

ունկնդրել չի նշանակում միայն լսել, պետք է ներկայացնել, մեկնաբանել, վերլուծել, 

երաժշտությունից ստացած տպավորությունները, դրսևորել  հուզական արձագանք, 

ինքնուրույն կարծիք հայտնել, մենակ կամ խմբով ներկայացնել 

ուսումնասիրությունները, հետազոտական կամ նախագծային աշխատանքներ և այլն: 

  Հայրենասիրական երգեր դասավանդելու ժամանակ, բացի դասի օրինակելի 

կառուցվածքից, ուսուցիչը պետք  է տիրապետի երգի ստեղծման պատմությանն   ու  

նշանակությանը:  Օրինակ, <<Գետաշէն >> երգի դասավանդման ժամանակ ուսուցիչը 

մինչև ունկնդրումը կարող է ներկայացնել երգի ստեղծման պատմությունը, 

հայտնելով, որ երգը գրվել է Գուսան Հայկազունի կողմից 1992թ. –ին : Գուսան 

Հայկազունը մասնակցել է Արցախյան պատերազմին Արտաշատի <<Երկրապահ>> 

ջոկատում  Մհեր Սաղաթելյանի հրամանատարության ներքո: Մարտական 

գործողությունները սկսել է Երասխ գյուղից, եղել  է նաև Գետաշենում, Կապանում, 

Գորիսում, Բերձորում: Ինչպես պատմում է Գուսանը, ամեն ինչ սկսվեց  նրանից, որ 

1990թ. –ին 20-25 զինված տղաներից բաղկացած կամավորական ջոկատը  ժամանեց 

Երևան ՝ Գետաշեն մեկնելու և այն պաշտպանելու համար: Հրամանատարը  Լաերտ 

Սաղաթելյանն էր: Եկածների մեջ Գուսան Հայկազունին տեսնելու պես նա վերջինիս 

արգելեց մեկնել՝ ասելով. <<Մի  պատահական գնդակ քեզ որ կպնի, ի՞նչ ենք անելու: 

Քեզ այնտեղ գնալ չի կարելի>>: Գուսանը հաստատակամ էր և փորձեց թաքուն 

ինքնաթիռ մտնել , սակայն հրամանատարը դա նկատեց և ասաց. <<Դե՛, հիմա իջի՛ր, 

էս ու՞ր ես թռչում: Ես քեզ չասացի՞ , որ չես մեկնելու: Ավելի լավ է ՝ մնաս այստեղ ու 

մի երգ գրես Գետաշէնի մասին>>: Գուսանն այդպես էլ արեց. Մնաց Երևանում և երեք 

օրվա ընթացքում Գետաշենի մասին երգ գրեց: Չորրորդ օրն ուղղաթիռով, որով զենք 



ու սննդամթերք էին տեղափոխում, Գուսանը մեկնեց Գետաշեն ու միացավ ջոկատին: 

Այնտեղ էլ կայացավ երգի առաջին կատարումը: 

   Երգի ունկնդրումից հետո ուսուցիչը կարող  է  ներկայացնել նաև հետաքրքիր 

փաստեր երգի մասին: Ինչպես պատմում է Գուսան Հայկազունը, 1992թ-ին հայկական 

ջոկատներից մեկը Արամայիս Մկրտչյանի հրամանատարությամբ  դիրքեր էր գրավել  

Շահումյանի  և Մարտակերտի  անտառներում՝ ապահովելու անվտանգ գաղթը 

Շահումյանի շրջանից: Զինվորները գալիս հրամանատարին ասում են, որ 

անտառներում  հայ երեխաների ձայներ են լսվում, սակայն ոչ ոք զինվորների 

արձագանքներին չի պատասխանում: Հրամանատարը շարում է ամբողջ գունդը և 

պատվիրում է երգել <<Գետաշեն>> երգը: Ջոկատը երգում է <<Գետաշենը>>, և 

թփուտների միջից 80 տարեկան ծերունի է դուրս գալիս միփողանի հրացանով՝ 

հետևից 43 որբ երեխաներ, որոնց հասցնում են Ստեփանակերտ:  

     Անհատական և խմբային երգեցողությունը երեխաների ամենասիրելի 

գործունեության տեսակն է, որի ընթացքում զարգանում է նրա լսողությունը, ռիթմի ու 

լադի զգացողությունը: Երգեցողությունից է երեխան ստանում իր առաջին 

երաժշտական տպավորություններն ու զգայական ընկալումը սկսած առաջին 

դասերից՝ պետք է սովորեցնել երեխաներին ճիշտ երգեցողության կանոնները՝ ձայնի 

դրվածք, շնչառություն, բառերի հստակ արտասանություն,  մաքուր ինտոնացիա և 

այլն: 

     Խմբային երգեցողության միջոցով ձևավորվում և զարգանում է սովորողների 

երգչային ձայնածավալը, ճիշտ շնչառությունը, ձայնակազմությունը, 

առոգանությունը, մաքուր ինտոնացիայով միաձայն (ունիսոն) և երկձայն  երգելու 

կարողությունը, անսամբլային զգացողությունը, որը հիմքեր է նախապատրաստում 

հետագայում խմբերգային երգեցողության համար: Խմբային երգեցողությունը 

զարգացնում է նաև մի շարք բարոյական  արժեքներ՝ բարություն , ընկերասիրություն, 

հանդուրժողականություն, միասնականություն , մեկը մյուսին լսելու , սեփական 

պարտականությունների նկատմամբ պատասխանատու վերաբերմունք դրսևորելու 

կարողությունը: Տարրական դպրոցում սովորողները ծանոթանում են նաև ձեռքի 

նշաններով երգեցողությանը. Այն զարգացնում է սովորողների երաժշտալսողական 

պատկերացումները: Ձեռքի նշանները նախապատրաստում են նաև 

միաձայնությունից անցումը բազմաձայն  երգեցողությանը: 



    Երգի պատմության ուսումնասիրմանը և դրա ունկնդրմանը   սովորաբար 

հաջորդում է անհատական և խմբային երգեցողությունը: Ուսուցիչը կա՛մ նախապես 

պատրաստված տեխնիկական միջոցներով հնարավորություն է տալիս երեխաներին 

լսել երգը , կա՛մ անձամբ է այն կատարում ամբողջությամբ:  Ներկայումս 

տեսաներկայացման պարագաների մատչելիության և լայն կիրառության 

պայմաններում նպատակահարմար է կազմակերպել երգի բառերի ցուցադրում  

պրոյեկտորների կամ բոլորին անհատական բաժանելու միջոցով: 

     Ուսուցիչը կատարում է առաջին տան խոսքերը: Այնուհետև խնդրում առավել սուր 

լսողություն ունեցող աշակերտներից մեկին դասարանի կենտրոնից կատարել երգը: 

Կրկներգը երգում են միասին : Այնուհետև դասարանով երգում են միասին: Նույն 

սկզբունքով սովորում են նաև երկրորդ տունը և երգն ամբողջությամբ:  

    Երաժշտական գործունեության մյուս ձևը երաժշտառիթմական և պարային 

շարժումն է , որը  նպաստում է սովորողների հոգևոր և ֆիզիկական ուժերի 

ներդաշնակ զարգացմանը,  ժամանակի և տարածության մեջ  ճիշտ կողմնորոշվելու 

ունակությանը: Գործունեության այս ձևի ընթացքում սովորողը կատարում է 

ունկնդրվող կամ կատարվող ստեղծագործությունների ռիթմական 

նվագակցություններ, սովորում  և կատարում է պարային տարրեր, շարժումներ, կամ 

ամբողջական պարեր: Երեխաների սիրած գործունեության տեսակներից է խաղը, 

մասնավորապես, երաժշտական  շարժախաղերը, որոնք կարևոր դեր են կատարում 

կրտսեր դպրոցականների շարժումային գործունեության զարգացման գործում : 

Շարժախաղերը լայն հնարավորություն  են տալիս երեխաներին ցուցադրելու 

ինքնուրույնություն և ստեղծագործական երևակայություն: 

    Գործունեության հաջորդ ձևը անհատական  ստեղծագործում կամ իմպրովիզացիա 

է , որի գլխավոր նպատակը սովորողների ստեղծագործական ունակությունների 

զարգացումն է: Կիրառվում են շարժումային, պարային, երգչային  և նվագարանային  

իմպրովիզացիաներ, փոքրիկ մեղեդիների հորինումներ, տրված անավարտ մեղեդու 

շարրունակում և այլն: Իմպրովիզացիայի բոլոր միջոցները երեխաների մեջ 

զարգացնում են գեղարվեստական երևակայություն, ինքնուրույնություն, նպատակին 

հասնելու ձգտում, բարձրացնում երաժշտական գործունեության ակտիվությունը: 

   Սովորողները բոլոր երաժշտատեսական  գիտելիքները ձեռք են բերում 

երաժշտությամբ գործնականորեն զբաղվելու ընթացքում, ծանոթանում են 



երաժշտության մեջ դրանց կիրառմանը:  Շատ կարևոր է նաև սովորողների 

երաժշտագեղագիտական ճաշակի և մտահորիզոնի ձևավորումը , որը պետք է 

իրականացվի ուսումնական էքսկուրսիաների՝ (այդ թվում նաև վիրտուալ) 

համերգասրահներ, թանգարաններ, թատրոններ այցելության ընթացքում, դրանք 

կարելի է իրականացնել ակտիվացնելով թանգարանների կրթական ծրագրերի հետ 

համագործակցությունը: Սովորողի կյանքում կարևոր տեղ է գրավում նաև 

պրոցական համերգների  կազմակերպում, որը ձևավորում է երաժշտություն 

ունկնդրելու սովորություն և միջոցառումներ կազմակերպելու փորձ: 

 

  

  



ԵԶՐԱԿԱՑՈՒԹՅՈՒՆ 

    Ուսումնասիրելու հայրենասիրական երգերի էությունը և դրանց 

ազդեցությունը 5-7-րդ դասարաններում սովորողների դաստիարակության 

վրա՝  հանգեցինք հետևյալ եզրակացություններին: 

    Հայրենասիրական երգերի ճիշտ երգելն ու երգի ճիշտ ընտրությունը մեծ 

նշանակություն ունեն ազգային,  հայենասիրական դաստիարակության 

հարցում ևս: Անհրաժեշտ է մեծ տեղ հատկացնել  զինվորական , 

հայրենասիրական երգերին.  մեր  երեխաները վաղ տարիքից պետք է 

գիտակցեն հայրենիքի գինն ու արժեքը, ու այն  պաշտպանելու 

պատրաստակամություն ունենան: 

        Դպրոցներում հայրենասիրական երգերի դասավանդումը կարևորագույն 

քայլն է մեր կրթական համակարգում:  Իրականում հայրենասիրական երգը 

շատ ավելին է, քան պարզապես մեղեդի, այն ազգային մշակույթի 

կարևորագույն  տարրերից է:  Հայկական հայրենասիրական երգեր կատարող 

մարդն իրեն ավելի շատ է հայ գիտակցելու և գլոբալիզացիայի այս դարում 

ավելի ապահովագրված է լինելու մշակութային հնարավոր ձուլումից: 

